ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի հունվարի 13-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը` ԿԿ-ԲՄԱՇՁԲ-23/02
    Կադաստրի կոմիտեի կարիքների համար պիլոտային ոլորտային կադաստրի ստեղծում և ներդրում մեկ ոլորտի՝ ճանապարհների կադաստրի ստեղծման և ներդրման աշխատանքների մատուցման նպատակով կազմակերպված ԿԿ-ԲՄԱՇՁԲ-23/02 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով 2023 թվականի հունվարի 12-ին հրավերի վերաբերյալ ստացված հարցադրումը և դրանց վերաբերյալ 2023 թվականի հունվարի 13-ին տրամադրված պարզաբանումը`
    Հարցադրում N 1 – 1․ Հավելված N 1-ում՝ տեխնիկական բնութագրում, վերջի նախադասության ձևակերպումն է "Առաջադրանքի շրջանակներում համապատասխան կազմակերպություններից պետք է ստանալ 1 կմ ավտոճանապարհահատվածի համար մատուցվող ծառայության գին։",

Հարց՝ ինչպե՞ս մեկնաբանել վերոնշյալում "համապատասխան կազմակերպություն" ձևակերպումը, արդյո՞ք նկատի եք ունեցել մրցույթի մասնակից ընկերությանը, թե՞ շահող ընկերության, թե՞ մեկ այլ։

Քանզի հայտի դիմումի կարգի մեջ չկա որևէ հավելված, որի միջոցով կարելի է տրամադրել 1 կմ ավտոճանապարհահատվածի համար մատուցվող ծառայության գին։ 

2․ Հավելված N 1-ում՝ տեխնիկական բնութագրում, 4-րդ կետում նշված է իրականացվող աշխատանքների մոտավոր քանակ՝ շուրջ 1500կմ ավտոճանապարհների համար։
Հարց․ Որքա՞ն է ենթադրյալ շեղումը, և արդյո՞ք փաստացի կատարված աշխատանքների արդյունքում, 1500կմ-ից պակաս լինելու դեպքում, նվազելու է՞ փաստացի վճարվող գումարը, և հակառակ՝ 1500կմ-ից ավել լինելու դեպքում, ավելացվելու է՞ ծառայության դիմաց վճարվող գումարը։

3․Հավելված N 1-ում՝ տեխնիկական բնութագրում, 3-րդ կետի վերջում նշված է, որ անհրաժեշտ է «Իրականացված աշխատանքների ընթացիկ հաշվետվություն»՝ եռամսյակի կտրվածքով․
Հարց․ արդյո՞ք նախատեսվում է վճարումներ կատարել ըստ ընթացիկ եռամսյակային հաշվետվությունների։ Չնայած 5-րդ կետում՝ "Աշխատանքների իրականացման ֆինանսական ապահովումը" բաժնում, նկարագրված է վճարումը կատարելու կարգը, այնուամենայնիվ այնտեղ հղում կատարված 3-րդ կետով սահմանված աշխատանքները չունեն հստակ ծավալ, ինչից կարելի է ենթադրել, որ հնարավոր է վճարումներ կատարել նաև որոշակի համայնքների 3-րդ կետին համապատասխան ավարտուն, լիարժեք աշխատանքների կատարման դեպքում։  

    Պարզաբանում N 1 - 1․ Գնային առաջարկը պետք է ներկայացվի 1500 կմ ավտոճանապարհների համար, սակայն առաջադրանքի շրջանակներում մրցույթին մասնակցող կազմակերպությունները պետք է ներկայացնեն նաև 1 կմ ավտոճանապարհահատվածի համար մատուցվող ծառայության գին լրացուցիչ հավելվածով։

2. Մրցույթի շրջանակներում վճարումը նախատեսվում է կատարել ըստ փաստացի կատարված աշխատանքի՝ նախատեսված միջոցների սահմաններում։ Աշխատանքը կատարված է համարվում տեխնիկական առաջադրանքի 3-րդ կետով սահմանված միջոցռումների լիարժեք կատարումից հետո՝ իրավունքի պետական գրանցում ստացած յուրաքանչյուր միավորի համար։ 

3. Մրցույթի շրջանակներում վճարումը կատարվելու է ըստ փաստացի կատարված աշխատանքի՝ յուրաքանչյուր եռամսյակի համար։

 Սույն հայտարարության հետ կապված լրացուցիչ տեղեկություններ ստանալու համար կարող եք դիմել ԿԿ-ԲՄԱՇՁԲ-23/02 ծածկագրով գնահատող հանձնաժողովի քարտուղար Լ. Մանուչարյանին:



                 



Հեռախոս՝ 060-474142։
Էլեկտրոնային փոստ՝ gnumner@cadastre.am։
ԿԿ-ԲՄԱՇՁԲ-23/02 ծածկագրով գնման ընթացակարգի գնահատող հանձնաժողով

